
* گرینكترین كارەكانتان لە ئەنیستیتیۆی كەلەپوری 
كوردی چی بوون؟

مەزهەری خالقی« لەئەنیس������تیتۆی كەلەپوری كورد 
مەبەس������تی سەرەكی ئەم سەنتەرە لەسێ بوار پێكدێت. 
یەكەم هەموو ئەو كەلەپ������ورە كوردیانە كۆبكرێتەوە كە 
ئەمە تەنیا ئەرك������ی ئێمە نییە ئەركی هەموو لایەكە، 
چونكە نزیكەی 500س������اڵ بەسەر دابەش بوونی ئێمە 
تێپ������ەڕ بووە، لەهەر یەكێك لەبەش������ەكانی كوردس������تان 
ڕێگەیان نەداوە كە ئێمە دابونەریتی خۆمان بەئازادی 
نیشان بدەین لە ژیانی ڕۆژانەدا، بۆیە بەر لەوەی چیتر 
بفەوتێت دەمانەوێ ئەمانە كۆبكەینەوە تەنیا جێگایەك 
هەبێت ئ������ەم كارانە بكات باش������ووری كوردس������تانە، 
چونكەبەشەكانی تری كوردستان تا ئێستا ژێردەستن. 
دووەم بتوان������م هەموو كات ئ������ەم كەلتورانە بپارێزم. جا 
لە مۆزەخانە بن یان ئەو پاش������ماوانە بەشێوەی ئۆدیۆ 
و ڤیدیۆ یان بەش������ێوەی نووسینەوە بنن هەموو ئەمانە 
كۆدەكەینەوە و دەكەین بەدیجیتاڵ كەواتە بەم ش������ێوەیە 
ئەمانە لەهاڕد یان لەس������یدی هەڵی������ان دەگرین پێش 
ئەوەی بفەوتێن. سێیەم گەشەپێدانی كەلتووری خۆمان 
كۆبكرێتەوە ئەمە سوودی لێوەربگرین و لەدواڕۆژە تاكو 
دەگات بەم رۆژگارە، چونكە هونەر ناوەستێت هەمیشە 
دەگۆرێت لەگەڵ ژیانی خۆماندا، بۆئەوەی ئێمە پشت 
بەهونەری بێگانە نەبەستین و پشت بەهونەری خۆمان 
ببەستین و ئەوەی كە لەناخی كەلتورەكەدایە بۆئەوەی 

بتوانین وەڵامی نەوەی ئێستا و داهاتوو بدەینەوە.
* چ پێوەرێكت������ان بۆكۆكردن������ەوەو ب������او كردنەوەی 

بەرهەمی هونەرمەندان هەیە ؟
- ئەگەر بەرهەمەكان مۆركی ڕەس������ەنایەتی كوردیان 
هەبێت، جا ئەگەر میوزیك بێت یان دابونەریت و شتی 
كۆن بێت. لەو بوارەدا كەس������ی ش������ارەزامان لە هەموو 
بوارەكانمان������دا هەیە بۆ ئەوەی بزانین ئەو ش������تانەی 
بۆمان دێت كوردی ڕەس������ەنن یان نا. هەرچی موڵكی 

ڕەسەنایەتی پێوەدیار بێت ئێمە لەئەرشیف دایدەنێین.
* تەنی������ا بەرهەمی هونەرمەن������دە كۆچكردووەكان كۆ 

دەكەنەوە یان ئەوانەی تا ئێستاش لە ژیاندا ماون؟
- بەرهەمی كۆچك������ردووەكان كۆدەكەینەوە، بۆئەوەی 
نەفەوتێ������ت هەڵی������ان دەگری������ن، ئێمە ن������ەك بەتەنیا 
كۆیاندەكەین������ەوە بەڵكو بەش������ێوەی س������ۆفتوێر پاكیان 
دەكەینەوە هەرچی كەم و كورتییەكیان هەبێت چاكیان 

دەكەین و كەم و كورتییەكان ناهێڵین .
* جگە لەكاری ئەنیستیتیۆ تاچەند ئاگاداری هونەری 

كوردی و ڕەوشی هونەرمەندانی كوردستانی؟
- یەكێك لەكارەكانمان ئەوەیە كە ڕۆژانە لەسەر هونەری 
كوردی زانیاریمان هەبێت. ئاگاداری رەوشی هونەری 
ئەم س������ەردەمەین، ب������ە جۆرێك كە لە ه������ەر بوارێكدا 
شارەزایی تایبەتی خۆمان هەیە ئەو شارەزایانە دەتوانن 
رێنوێیمان بكەن ت������اچ ڕادەیەك بتوانین لەمەودای 

ڕەسەنایەتیدا كار بكەین.
* ماوەیەك������ی زۆرە بەرهەم������ت نیی������ە، 
بەنی������از نی������ت بەرهەكانی خۆش������ت 

باوبكەیتەوە؟
وەڵام  دوو  پرسیارەكەت   -
یەكێك  هەڵدەگرێ������ت، 
كاران������ەی  ل������ەو 
كەكردوومانە 

ونەرمەند مەزهەری خالقی بۆ گوڵان:
ه

ەوڵمان���داوە هونەرمەندی گەورەی كورد 
ەم دیمانەیەدا ه

ل

مەزهەری خالقی بدوێنین و باس لە چەند لایەنێكی ژیانی 

ئێستای لە ئەنیس���تیتۆی كەلەپوری كوردی و چۆنییەتی 

كاركردنی���ان ب���كات، هەروەها باس لە چەن���د لایەنێكی 

تایبەت بە ئێستای هونەری كوردی دەكات.

دیمانە/ رۆشنە

خۆشەویس���تی  مانای  ئەوەی 

نەزانێت قەت گۆرانی ناڵێت

بەرهەمەكانی منیشی تێدایە، ئێستا لەسەر ئەلبوومێك 
لە)12(سیدی پێكهاتووە كار دەكەم، كە 200گۆرانی 
لەخۆگرتوە ئێس������تا لە بازاڕیشدا هەیە. دووەم، ئەوەی 
ك������ە گۆرانیم نەووتوە دەمێك������ە كاتێكی وام نەبووە كە 
خەریكی گۆران������ی گووتن بم، چونكە ئەگەر بتەوێ 
بەرهەمێك بكەی دەبێ������ت كاتێكی بۆ تەرخان بكەی. 
كارێكی ئاسان نییە من هەمیشە لەگەڵ ئوركێسترای 
گ������ەورە كارم كردووە، ئەو ئۆكس������ترایانەش هەریەكەو 
لەش������وێنێكن، ناتوانی بەئاس������انی دەس������تت بكەوێن، 
بۆی������ە ماوەیەكی زۆری دەوێت، ب������ەڵام ئومێدەوارم لە 

داهاتوویەكی نزیك دا بتوانم كاری تازەبكەم.
* گوایە جەنابت وتوتە كاتێك هونەرمەند گەیش������تە 

لوتكە با واز لەگۆرانی وتن بهێنێ؟
- م������ن بەم ش������ێوەیە باس������م نەكردوە، ب������ەڵام كاتێك 
هونەرمەند گەیش������تە لوتكە، دەبێ كارێك بكات كە 
هەمیش������ە لەلوتكەدا بمێنێتەوە، واتا كاری ئێستای 
كەمتر نەبێت لەكاری پێش������ووی. م������ن ئەمەم باس 
كردووە. بڕوام وایە پێویستە مرۆڤ رێز بۆ كارەكانی 
خۆی دابنێت. بزانێت كە كارێك دەكات باش������تر بێت 
ئەوانەی هۆگری  بۆئەوەی  پێش������ووی.  لەكارەكانی 
كارەكانی ئەو كەس������ەنە بە دڵیان بێ������ت. بۆیە دەبێت 
مرۆڤێك لە هەموو كارێكدا كارە نوێیەكەی باشتر بێت 

لەكارەكانی پێشووی.
* » ش������یرین تەشی دەڕێس������ێ »، ئەم شیعرە چۆن 
ئاوێزانی میلۆدی س������یحری كوردیە كە دوای چەند 
س������اڵ تەمەنی ئەم گۆرانییە ئێستاش جەماوەرەكەت 

حەز بە گوێ گرتنی بكا؟ 
- هەموو دەڵێن خۆشم بڕوام ئەوەیە كە كاری مۆدێرنم 
كردووە، هەروەها كاری فۆلكلۆریشم كردووە. واتا ئەو 
كارانە لە شەس������تەكان كردوومە كە سەرەتای كارەكانم 
بوو، ئەوانە هەمووی ش������تێكن دەتوانێت بمێننەوە لە 
میوزیكی كلاس������یكیدا، ئیتر كۆمەڵێكی تریش هەن 
هەمووی كەلت������ووری كوردین پێم وایە میلۆدیەكەی 
ئەكتیڤە و دەس������تكاری نەكراوە ئەمانەش شتی تازەن 

كەپێشكەشی خەڵكیم كردووە.
* ئەگەڕێم������ەوە ب������ۆ وڵاتەك������ەی خ������ۆم ... چەند 
كاریگەری لەسەر مەزهەری خالقی هەبوو لە هەندەران 

و بیر كردنەوە لە گەڕانەوە بۆ ژیان لە كوردستان ؟
- » چەند جارێكی تریش باس������م كردووە لەساڵانی 
هەش������تاكان حكومەتی بەعس بەرەبەرە دەستیكرد بە 
هێرش كردن و بۆمب هاویش������تن و كیمیاباران كردنی 
گەل������ی كورد، ئەو كات ئێم������ە دەنگمان بەهیچ دنیا 
نەدەگەیش������ت، باوەڕیان نەدەكرد ك������ە رژێمی بەعس 
چی بەس������ەر كورد دەهێنێت. ئەوە ب������وو وای لێهات 
نائومێدییەك لای خەڵك دروست بوو خەڵك دەربەدەر بوو 
. ئەو بارودۆخەی كوردستان زۆر كاریگەری بەسەر 
منەوە هەبوو. بیرم كردەوە كە كارێك بكەم روحییەتی 
خەڵك بەرز بكەمەوە. ئەوە بوو ئەم گۆرانییەم گووت 
ك������ە هۆنراوەكەی هی«رەس������ول ه������اوار« بوو. خۆم 
یەكێك بووم لەو كەسانەی كە حەزم دەكرد بگەڕێمەوە 
وڵاتەكەی خۆم توانیم ئومێدێك بەخەڵك ببەخشم ئەم 

گۆرانیەشم بۆخۆ نەوت بۆهەموو خەڵكم وتوە.
* قسەی جیاواز هەیە سەبارەت بەچۆنییەتی چوونت 
بۆ ڕادیۆی كرمانش������ان، ئەو كەسانەی كە هاوكاریان 
كردوویت بۆدامەزراندنت لەوێ، بۆیە دەپرسین كەی و 

چۆن كارت ك������ردووە لە ڕادیۆ و كێ هاوكاری كردی 
بۆ ئەم مەبەستە؟

- من نەچووم بۆ ئەم ڕادیۆیە،چونكە پێشتر لەڕادیۆی 
تاران كارم دەكرد . لەبەش������ی كوردی دواتر لەبەش������ی 
وەرگێ������ڕان و بێ������ژەری كارم دەكرد .دوات������ر من كرام 

بەبەرێوەبەری رادیۆی كرماشان.
* ) كە دەڵێن ئەمڕۆ دەش������ت و كێو ش������ینە، چەندە 
مەڵبەن������دی ئێمە ش������یرینە( لەگەڵ ش������یعرێكی ئەم 

سەردەمە چۆن هەڵدەسەنگێنی ؟ 
- بەراستی ئەمە شیعرێكی نیشتمانییە، كاتی خۆی 
»پیرمێرد » نوس������یویەتی دواتر مەلا كەریم وتویەتی 

لەقەوانی مەلا كەریم گوێم لێبوو كردم بەگۆرانی.
* یەكێك لەتایبەتمەندییەكانی بەڕێزت كە بە چاكی 
لە گۆرانی وتن هەستی پێدەكرێت، ئەوەیە ڕوحییەتێكی 

كوردەواری دەبەخشێت بەگوێگر، ئەمەیان چۆنە ؟
- هی������وادارم وابێت، چونكە ئامانجی من ئەوەیە. حەز 
دەكەم وەك ئەمانەتدارێك كار بكەم كاتێك لە كەس������ێك 
وەردەگرم بەش������ێوەیەكی جوان پێشكەشی خەڵك بكەم 
ب������ۆ ئەوەی نەوەی داهاتوو ئێس������تا كەڵكی لێوەربگرن 
.كلتوری خۆمان تێك نەدەین سوود لەكەلتوور وەربگرن. 
نەچن ئ������اوازی بیانی بكەن بە گۆرانی، چونكە ئێمە 
كەرس������تەیەكی زۆر باش������مان هەیە بۆ ئەوەی سودی 
لێوەربگرن و كاری لەسەر بكەن. دەبێت ئێمەش بەرەبەرە 

ببین بەخاوەن هونەری خۆمان .
* ئەوكەس������انە كێن كە ڕۆژانە لەگەڵیان دادەنیش������ی 

گفتوگۆی هونەرییان لەگەڵ دەكەی ؟
- من زۆربەی كاتەكان������م خەریكی كاری كەلتووری 
و ئەرشیف كردنی بەرهەمەكانین، هەروەها نوێنەرمان 
هەیە لە هەر چوار پارچەكانی كوردس������تان، بۆیە كاتم 
زۆر كەمە، لەبەر ئەوە تێكەڵ بوونم لەگەڵ كۆمەڵگای 
خۆم زۆر كەمە، ئەمەش بەدەس������ت خ������ۆم نییە. زۆر 
جاری������ش ڕەخنەم لێدەگرن س������ەرەڕای ئەوەش لەكۆڕ و 
كۆبوونەوەكان بەش������داری دەكەم، بەڵام لەگەڵ ئەوەشدا 
ڕۆژانە كۆنتاكتم لەگەڵ زۆربەی میوزیكژەنەكان هەیە 
جا لە ماڵەوە بێت سەردانم دەكەن یان لە دەرەوە دەربارەی 

بابەتی كەلتوری گفتوگۆیان لەگەڵدا دەكەم.

* هونەرمەندانی ك������ورد تاچەند توانیویانە داهێنان و 
تازەگەری بكەن لەهونەری كوردیدا؟

- »زۆر خۆش������حاڵم ئێس������تا كۆمەڵێك لەهونەرمەندە 
میوزیكژەن������ەكان پێدەگ������ەن ج������ا ل������ە دەرەوە بێت یان 
لە كوردس������تان، بەڵام بەداخەوە ئاراس������تەیەك هەیە لە 
كوردس������تان دوو كۆمەڵە پەیدا ب������ووە یەكێك ڕقی لە 
ئەوەیت������رە .لەگەڵ یەك ناگونجێ������ن بەڕای من دەبێت 
ئەم ڕق و قینە نەبێ������ت دەبێت كاربكەین هونەرەكەمان 
پێش بخەی������ن . كاتێك گۆرانی دەڵێت ڕەس������ەنایەتی 
پێوەدیار بێت. خەڵكیش ئ������ازادە گوێ لەكێ دەگرێت 

یان ناگرێت. 
* دەكرێت ن������اوی چەند گەنجێك بڵێ������ی كەبەڕێزت 

دەنگیانت پێخۆشە و سەركەوتون؟
- من كەس������ێكم زۆر حەز لە گۆرانی ڕەس������ەنایەتی 
كوردی دەكەم. بۆیە ناوی هیچیان ناهێنم نەوەك ئەوانی 
تر پێیان وابێ رەخنەم لێیان هەیە. بەڵام گەر حەزم لە 

دەنگی گۆرانیبێژێكش نەبێت گوێی لێناگرم.
* خۆشەویس������تی تاچەن������د هاندەرت ب������ووە لە وتنی 

گۆرانی ؟
- ئەوكەس������ەی مانای خۆشەویس������تی نەزانێت قەت 

گۆرانی ناڵێت .
* هیچ پرۆژەیەكی نووس������ینت لەبەردەستە، یان بیرت 

لێكردبێتەوە؟ 
- نەخێر، بەڵام بیرەوەرییەكانی خۆم كاتێك وازم لەكارم 

هێناوە لەماڵەوە دادەنیشتم دەیاننووسم 
* خۆشترین یادگاریت لەژیانی هونەریدا چیيە ؟

- »كاتێك تەمەنم دوانزە س������اڵ بوو لەقوتابخانە بووم 
كۆنس������ێرتێكمان هەبوو . ئەوكات خەڵكم نەدەدیت بۆ 
یەكەم جار گۆرانیم وت، س������ەرەتا خەڵك بێدەنگ بوو 
لەناوەڕاس������تی گۆرانییەكە چەپڵەیان لێداو ش������ڵەژام 
وگۆرانییەكەم پچران������د. هەڵبەتە خەڵك نەیدەزانی بۆ 

گۆرانیم پچڕاند ئەمەم قەت لەبیر ناچێتەوە.
* تاچەند ئارەزووی ژیانی دێهات دەكەی و كاتەكانت 

تاچەند لەوێ بەسەردەبەیت ؟ 
- ئارەزووی ئەوەم هەیە ل������ە دێهات كۆتایی بە ژیانم 

بهێنم.

ە  ر و گ������ە
ئەمریكی  ئی������دارەی  بەرپرس������ێكی 

ئەمریكی  گۆرانیبێژی  خانمە  رایگەیاند 
جنێڤەر لۆپێز بۆ كۆشكی سپی داوەت كرابوو 

تا لەگەڵ خانەوادەی باراك ئۆباما ئامادەی 
كردنەوەی خولی یاری تۆپی پێی ئەمریكی 

)سوپەر پۆل( بێت. بەپێی هەمان سەرچاوە 
جنێڤەر و مارك ئەنتۆنی هاوس������ەری 
ب������ە یاوەری چەن������د وەزیرێك لەوانە 
وەزی������ری داد ئەری������ك هۆڵدەر و 
وەزیری گواستنەوە رای لاهۆد 
و وەزی������ری ناوخ������ۆ جانیت 
س������ەرەڕای  نابۆلیتان������ۆ 
ئەندامێك������ی  چەن������د 

نوێنەران  ئەنجوومەنی 
وپی������ران ئام������ادەی 

یاریەكە  بینین������ی 
بوون.

دەرب������ارەی دوایی������ن كاری هون������ەری خۆی كچە 
گۆرانیبێ������ژ نازك نێروەیی ب������ە گۆڤاری گوڵانی 
راگەیاند ئێستا خەریكی تۆماركردنی گۆرانییەكی 
نوێی������ە كە پێكدێ������ت لە چوار بڕگە، ن������ازك زیاتر 
وتی: ئەم چ������وار بڕگانە بریتین لە گۆرانی چوار 
هونەرمەندی نەمر و بەشێوەیەكی نوێ پێشكەشی 
دەكات، و پەنا بە خوا بەم نزیكانە بە كۆتایی دێت 

و لە توركیا وێنەی دەگیرێت.
دەرب������ارەی گۆرانی )بەس تۆ( كە بە ش������ێوەزاری 
س������ۆرانی باوی كردبۆوە، ن������ازك دەڵێ: جەماوەر 
بەشێوەیەكی زۆر باش پێشوازییان لەم گۆرانییە كرد 
بەتایبەتی لە ش������ارەكانی هەولێر و سلێمانی، بەڵام 
خۆم زۆر لێی رازی نەبووم بەتایبەتی س������یناریۆ و 
وێنەگرتنی كلیپەكە زۆر بە دڵم نەبوو و لە ئاستی 
ئەو تێكست و ئاوازە نەبوو، لەلایەكی دیكەوە نازك 
گوتی: جگە لەم گۆرانییە چوار بڕگەییە ئێس������تا 
خەریكی تۆمار كردنی وێنەی گۆرانی )عەش������قا 
من و تە(م كە یەكێكە ل������ە گۆرانییەكانی دوایین 

بەرهەمم و لە كوردستان وێنەی دەگیرێت.

جنێڤەر لۆپێز 
دەچێتە كۆشكی سپی

نازك بەرهەمێكی رەسەن 
زیندوو دەكاتەوە

بەم دواییە ل������ە راگەیاندنەكانی ئەمریكا پروپاگەندەیەكی زۆر دەربارەی 
پێوەندی نێوان ئیڤا لۆنگۆریا و ئیدوارد كروزی برای پینیلۆپ كروز 

باوكرایەوە، بەپێی س������ەرچاوەكان ئەم پێوەندییە بۆ چەند مانگێك 
بەر لە ئێس������تا دەگەڕێتەوە، چونكە ماوەیەكە بەردەوام بە یەكەوە 
دەبینیرێن، تەنانەت لە ش������ەوی كریسمس������یش ئیدوارد لە ماڵی 
ئیڤا بینراوە، هەر ل������ەم بارەیەوە رۆژنامەی )زە دایلی ماڵ(ی 
بەریتانی رایگەیاند كە ئیڤا و ئیدوارد لەسەر تەختێك لە میامی 

چەند س������اتێكی خۆشیان بەس������ەر بردووە، بەڵام قسەكەرێك بە ناوی 
ئیڤ������اوە ئەم هەواڵانەی رەتك������ردەوە و رایگەیاند كە پێوەندی نێوانیان تەنیا 

هاوڕێیەتییە.

ئیڤا 
لۆنگۆریا 

عاشقی برای 
پینیلۆپە

كەژاڵ ئادەمی لە ڤاڵەنتاین چی دەڵێ؟

له  م ڕۆژه  دا یادێک ده  که   م، له »دۆعا« و سه  رجه   م 
شه   هیدانی ڕێگای عه   شق و هه   زاران ساو ده   نێرم 

بۆ گیانی پاکیان. 
چه   پکێ������ک گوڵ������ی خۆشه  ویس������تی ده   که   مه 
دیاری بۆ هه   موو ئه   وانه   ی عه   شق به ئینسان و 
مرۆڤایه  تی له زه   ریای دڵیاندا شه   پۆل ئه   دات. 
له سه  ر به   رزترین لوتکه   ی چیای حه   زه   کانمه   وه 
و له کوانوی خه   ونه س������پیه   کانمه  وه په   یامی 
پیرۆزبایی خۆم ده  نێرم بۆ هه   موو ئه  ڤیندارانی 

وڵاته   که   م. 
*وه   رزی عه   شقتان هه  میشه به  هار هه  رکه  س 

عاشقه بگات به ویساڵ*

ریهانا: وێنە بڵاوكراوەكان هی من بوون

ریهانای گۆرانیبێژ، لەس������ەر لاپ������ەڕەی تایبەتی خۆی لە تویتەر دانی ب������ەوە نا كە ئەو وێنە 

رووتانەی باوكرانەوە لەس������ەر چەند ماڵپەرێ������ك وێنەی ئەون و بۆ ئەو كاتە دەگەڕێنەوە كە 

خەریكی ریجیمێكی خۆراكی بوو. رۆژنامەی )دایلی میل(ی بەریتانی باوی كردبۆوە 

كە بەر لە ماوەیەك كچە نمایش������كارێكی جلوب������ەرگ رایگەیاند بوو، كە پەیوەندییەكی 

پت������ەوی لەگەڵ ریهانادا هەیە و ئەو وێنانەی بۆ ناردوون، بەڵام س������ەرچاوەیەكی نزیك 

ل������ە ریهانا رایگەیاند كە ئەم وێنان������ەی بۆ هاوڕێیەكی نزیكی خۆی ناردووە نەك بۆ ئەم 

كچە نمایش������كارە، ریهانا لە دان پێنانەكە روونی نەك������ردەوە كە ئەم وێنە رووتانەی بۆ 

كێ ناردووە، جگە لەوەش دوایین كلیپی ریهانا لە چەندین وڵات قەدەغە كراوە، 

هەروەها یوتیۆب رایگەیاند ئەوانەی تەمەنیان لە 18 ساڵ كەمترە ناكرێ 
سەیری ئەم كلیپە بكەن، چونكە كلیپێكی گونجاو نییە.

57

20
11

/2
/1

4 
 )8

18
ە )

مار
ژ

ری
ــە
ـون
هـ

M
ob

ile
: 0

75
04

49
49

20
   

   
   

  x
ali

l20
01

@
ya

ho
o.c

om
   

ی 
لەی

ل ب
ەلی

 خ
ی:

ەر
هون

ی 
فایل

ی 
رس

ەرپ
ب



58

20
11

/2
/1

4 
 )8

18
ە )

مار
ژ

ری
ــە
ـون
هـ

دانیا عەلی:

شیاو نییە ئافرەت گۆرانی بۆ ئافرەت بڵێت

دانیا عەلی  
سەرەڕای ئەوەی یەكێكە لە 

بریندارانی كیمیا بارانی هەڵەبجە و 
شایەدحاڵێكە لەم كەیسەدا لە هەمان كاتدا 

هونەرمەندێكی بە توانایە و بەو بەرهەمانەی 
تا ئێستا بڵاوی كردونەتەوە راستی ئەمەی 
سەلماندووە، لە دیمانەیەكدا بەم شێوەیە 

وەڵامی پرسیارەكانی گوڵانی دایەوە.
دیمانە/ خەلیل بلەیی

* ئێستا هونەری ئافرەتان لە چ ئاستێكدایە؟
-بەر لە هەر ش������تێك دەب������ێ دان بەوە بنێین كە 
ئێس������تا ژمارەی ئافرەت������ە هونەرمەندەكان زۆر 
زیادی كردووە ئەم������ەش كارێكی ئیجابییە بۆ 
پێشكەوتنی هونەری كوردی، بەڵام من ناتوانم 
بڕیاری هەڵس������ەنگاندنی باش و خراپەكان بدەم، 
بەڵك������و ئەم كارە پێویس������تە جەم������اوەر بیكات، 
هەروەها چاكی و خراپی هونەرمەند دەگەڕێتەوە 
سەر كارە چاكەكانی خودی هونەرمەندەكە، كە 
تاچەن������د توانیویەتی خۆی لەگەڵ كۆمەڵگادا 
بگونجێنێت، تاچەند جەماوەر لە گۆرانییەكانی 
رازییە و پێیانوای������ە خزمەتی بە هونەر كردووە. 
ئەوكاتیش گوێگر دەتوانێت حوكم لەس������ەر ئەو 
هونەرمەن������دە بدات، وەك گوتم كارێكی باش������ە 
ئەگەر ئاف������رەت بێتە نێو مەیدانی هونەرەوە، لە 
وڵات������ی ئێمە بۆ س������اڵانێكی زۆر ئەم ژمارەیە 
زۆر كەم بوو، لە س������اڵی 1995 كە من دەستم 

بە كاری هونەری كرد ئافرەتە هونەرمەندەكان 
بە پەنجەی دەس������ت دەژمێردران، بەڵام ئێستا 

ژمارە زۆرە.
* ب������ەڵام تۆ وەك ئافرەتێك زیاتر لە پیاوێكی 
هونەرمەند دەتوانی ئاس������تەنگ و پاڵنەرەكان 
بۆ ئافرەتی هونەرمەند دیاری بكەی، پێتوایە 
ئ������ەم رێگری و پاڵنەرانەی ب������ەردەم ئافرەتان 

چین؟
-لەوانەیە كۆمەڵگا و تەنانەت ئەو كەس������ەی 
ئافرەتەكە كاری لەگەڵدا دەكات هۆكارێك یان 
لەمپەرێك بێت لەبەردەم ئافرەت، چونكە كاری 
هونەری زۆر هەس������تیارە و پێویس������تە زۆر بە 
ئەمانەتەوە دەس������ت بەم كارە بكەی بۆ نموونە 
چۆن دەیكەی؟ لەگەڵ كێ دەیكەی؟ چۆن 
س������ەركەوتوو دەبی تێیدا، ئیتر ئەو كەس������ەی 
كارەكە دەكات بڕیار دەدات كێ هەڵدەبژێرێت 
بۆ ئەوەی كاری لەگەڵ������دا بكات، ئەو كات 

هەر ئەنجامێكیش هەبێت، دەزانێت هۆكارەكانی 
چیبوون جا جێی نارەزایی یان دڵخۆش������ی بێت 
خۆی لێی بەرپرس������یارە، بێگومان دەورووبەریش 
كاریگەری هەیە، ب������ەڵام كاری هونەریش زۆر 
قورسە و بە تەنیاش ئەنجام نادرێت پێویستی بە 

چەند لایەنێكە.
* ئەم������ە لایەن������ی كۆمەڵ������گا و دەورووبەر، 
ب������ەڵام س������ەبارەت ب������ە كارە تەكنیكییەكان و 
پێداویستییەكانی گۆرانی وەك مۆسیقا، تێكست، 
لە هەڵبژاردنی  بەتایبەت������ی  رێگرییەكان چین 

تێكستی ئافرەتانە بۆ گۆرانییەكان؟
- ئەم������ە زۆر راس������تە، چونك������ە ناك������رێ لەم 
س������ەردەمە ژن بۆ ژنێك گۆرانی بڵێ، من خۆم 
بەهیچ ش������ێوەیەك ئەمەم پێ قبوڵ نییە، دەبێ 
هەرچۆنێكی بێت پیاو یان ئافرەت گۆرانی بۆ 
رەگەزی بەرامبەری بڵێ، بۆیە من هەوڵمداوە 
ئەو تێكستانە هەڵبژێرم كە بۆ كەسێكی نادیار 

بێت، بۆیە بە ش������اعیرەكان دەڵێم. شیعرێكی وام 
بۆ دیاری بكەن، كاتێكیش ش������یعرم بۆ دادەنێن 
رەچاوی ئەمە دەكەن ئەگەر شاعیرەكان پیاویش 

بن.
* تێكس������تی ئافرەتت لا پەس������ەندترە یان هی 

پیاو؟
- من پێمخۆش������ە كچێك بۆم بنووسێت زۆر جار 
)كانی هەڵەبجەیی( تێكس������تی بۆ نووس������یوم، 
چونكە هەس������ت و بیر كردنەوەمان لە یەكترەوە 
دوور نییە، بەڵام لەبەر ئەوەی كچمان كەمە یان 
هەندێك لە تێكستی كچەكان بۆ گۆرانی ناشێ، 
بۆیە جاری وا هەیە تێكستی پیاوەكانیش دەكەم 
بە گۆرانی، بەتایبەتی ئەگەر جوان و ش������یاو 
بێت. بەلای منەوە گرنگترین شت ئەو هەستەیە 

كە لە تێكستەكەدا هەستی پێدەكرێت.
*تۆ پێتوایە شیعرێك پیاوێك بۆ پیاو بیڵێ ئەو 
هەس������تەی تێدا بەدی دەكرێت كە ئافرەتێك بۆ 

پیاوێكی بڵێت؟
-زۆر جار ئەم هەس������تە ب������ەدی ناكرێت كە تۆ 
دەت������ەوێ، بەڵام ئەگەر دەستنیش������انی نەكەیت 
لە تێكس������تەكەدا كە بەرامبەرت كێیە دەكرێت، 
ئافرەتێك بیڵێت و هەندێك هەستەكەی بگۆڕێت، 
چونكە هەمان هەستە تۆ بۆ بەرامبەرت بیڵێی، 
لەو تێكس������تانەی وتوومەتە هی������چ گرفتێكم 
نەبووە، بەڵام گرنگ ئەوەیە وش������ەی مێینە و 

وەسفی جوانی ئافرەتی تێدا نەبێت.
* تۆ ئامادەی شیعرێك بكەیت بە گۆرانی كە 

وەسفی جوانی كوڕێك بكات؟
-رێك بەو ش������ێوەیە نا، بەڵام بۆ خۆشەویس������ت 
ئاس������اییە، چونكە كەس������ی خۆشەویس������ت لە 
رەگەزی بەرامب������ەرە، پێموایە ئەگەر مێینە بۆ 

مێینە بیڵێ شتێكی شیاو و جوان نییە.
*ئێس������تا لە وڵاتانی عەرەبی هەندێك ئافرەت 
بەوە تاوانبار دەكرێن كە تەنیا بۆ خۆ نمایشكردن 
گۆرانی دەڵێن، كەس������انێك پێیان وایە خەریكە 
كوردستانیش تووشی ئەم پەتایە دەبێت، تۆ چی 
دەڵێی ب������ۆ ئەم دیاردەیە و ئایا لە كوردس������تان 

بوونی هەیە؟
- پێموایە لە هەموو دنیا ئەو ش������تە هەیە، زۆر 
جار گوێ لە گۆرانییەكی خۆش دەگری، بەڵام 
كاتێك كلیپەكەی دەبینی س������ەرت لێدەشێوێنی، 
هەروەها ب������ە پێچەوان������ەوە زۆر گۆرانی هەیە 
س������ەرنجت راناكێش������ێت، بۆیە هەوڵ دەدەن بە 
كلیپیەكە ئەم لایەنەی پێ پڕ بكەنەوە، لەوانەیە 
لە كوردس������تانیش ئەمە رووبدات، بەڵام بەلای 
منەوە گرنگ ئەوەیە ئەو كارەی تۆ پێشكەشی 
دەكەی تا چەند جوان بێت، من هەمیشە حەزم 
ك������ردووە كارێك بكەم خەڵ������ك بە دڵی بێت و بۆ 
مێژوو بێ������ت واتە بە زیندووی������ی بمینێتەوە، تا 
چەندیش باش و س������ەركەوتووە ئ������ەوە جەماوەر 

بڕیار دەدات.
* ت������ۆ پێت وایە كلیپ دەبێت������ە هۆی ئەوەی 
س������وود یان زیان بە گۆرانی یان هونەرمەندەكە 

بگەیەنێت بگەیەنێت؟
- ج������اری وا هەیە گۆرانی بە كلیپ ناوبانگ 
دەردەكات یان بەپێچەوانەوە، پێمباشە گۆرانییەكە 
باش بێت ئینجا كلیپ ببێتە تەواوكەری، بەڵام 
ناكرێ كلیپ بە هۆكاری س������ەرەكی باشی یان 
خراپی گۆران������ی دابنرێت، هەروەها مەرج نییە 
هەم������وو جارێك كلیپ������ەكان وەك یەك و لە یەك 

ئاستدا بن.
*لەرووی ماددی و مەعنەوییەوە تا ئێستا كێ 

هاوكاری كردووی؟
- »دەروون«ی ب������رام زۆر ه������اوكاری كردووم 
بەتایبەت������ی لە س������یدییەكەم، هەروەها چەندین 
كەس������ی دیكە كە لەرووی مۆسیقا و تێكست و 
وێنەگرتنەوە زۆر هاریكارییان كردووم لێرەوە زۆر 

سوپاسی هەموویان دەكەم.
* ت������ۆ یەكێكی لە قوربانیان������ی هەڵەبجە، ئەم 
كارەس������اتە چۆن ل������ە هونەری ت������ۆدا رەنگی 

داوەتەوە؟
- م������ن بریندار بووم لە هەڵەبجە و س������ییەكانم 
زۆر ئەزیەتیان پێگەیشتووە، كاتێك لە كوردستان 
ب������ووم زۆر جار لە كات������ی تۆماركردنی دەنگدا 
لە س������تۆدیۆ ئەوەندە كۆكەم بۆ دەهات دەبوایە 

چەندی������ن جاری دیك������ە دووبارەی 
بكەین������ەوە ئ������ەو كاتیش وەك 

لە  تەكنۆلۆژی������ا  ئێس������تا 
كوردستان زۆر پێشكەوتوو 
نەبوو، ئێس������تاش هەمان 
كێش������ە دووبارە دەبێتەوە، 
ه������ۆی  ب������ە  ب������ەڵام 
پێشكەوتنی تەكنۆلۆژیا 
ن������اكات  پێ������ویس������ت 
بە  بكەینەوە،  دووبارەی 
گشتی ئەو كات كاری 
هون������ەری بۆ من زۆر 
قورس ب������وو، بەڵام بە 
سەرش������انی  ئەركی 
بۆیە  زان������ی  خۆمم 

بەردەوام بووم.
ل������ەرووی   *
هونەرییەوە چۆن 
هەس������تی خۆت 
هەڵەبجە  ب������ۆ 
بە  دەربڕی������وە 
س����������روود یان 

گۆرانی؟
- بەر ل��ە دوو 
س���اڵ لەگەڵ 

»دەروون«ی ب������رام گۆرانییەكم تۆمار كرد لە 
ش������یعری )كانی هەڵەبجەیی( كاك س������ەفین 
و چەن������د برادەرێكی دیكە لە س������لێمانی كاری 
مۆسیقایان تێدا كرد، هەرچەندە من زۆر دەمێك 
ب������وو بەنیاز ب������ووم كارێك بكەم ب������ۆ هەڵەبجە، 
هەروەها وەس������تانی من لێرە ل������ە دادگا دژی 
ئەو كەسانەی لە كەیس������ی هەڵەبجە تاوانبارن، 
ئەمەش كارێكە كە دڵم زۆر پێیخۆش بووە. وەك 
نوێنەرێكی قوربانیانی هەڵەبجە و هەس������ت بە 

سەربەرزییەكی زۆر دەكەم. 


